
Uqalimaariuqsaniq | Level 9
Uqalimaariuqsaniq is an Inuktitut reading program developed in Nunavut. This program is based on  
language-acquisition research from around the world. Uqalimaariuqsaniq is a sequential and progressive Inuktitut 
reading program that supports students in their development from emergent to fluent readers. 
 

   
 
 
 
 

Book details
Level: 9 
Text type: Fiction
Subjects/themes: friendships, going to Inuit games, dice games, community, elders, feelings, good sportsmanship
Key features: dialogue, third-person point of view, past tense 

ᔮᓂᓗ ᑎᒥᓗ ᖁᕕᐊᓱᓗᐊᕐᓂᑯᒧᑦ ᐅᓪᓚᕈᔪᒻᒪᕆᒃᑑᒃ!
ᕿᑲᕐᓇᐅᓕᕐᒪᑦ ᐱᙳᐊᕐᕕᖕᒧᓪᓗ

ᐱᙳᐊᖅᑐᓄᙵᐅᓂᐊᕋᒥᒃ.

“ᑕᐃᒪᑐᖅ ᒪᑭᒋᐊᖃᑦᑕᓕᕆᓂᐊᖅᐳᒍᑦ,” ᐅᖃᖅᐳᖅ ᑎᒥ.
“ᑕᐃᒪᑐᖅ ᓄᕐᓗᒐᓱᖕᓂᐊᖅᐳᒍᑦ,” ᐅᖃᖅᐳᖅ ᔮᓂ.

“ᑕᐃᒪᑐᖅ ᐆᓇᖅᑐᒥᒃ ᐃᒻᒧᓕᖕᒥᒃ ᑯᑯᖃᖅᑐᖃᕐᓂᐊᖅᐳᖅ!”
ᐅᖃᖅᐳᖅ ᑎᒥ. ᐃᒡᓚᖅᓯᓪᓗᑎᒡᓗ.

ᔮᓂᓗ ᑎᒥᓗ ᐅᓪᓚᒃᖢᑎᒃ ᐃᓯᖅᐴᒃ ᐱᙳᐊᕐᕕᖕᒧᑦ.
ᐃᓄᒋᐊᒃᑐᒻᒪᕆᐊᓗᒃ! ᐊᒥᓱᓂᒃ ᐱᖃᓐᓇᕆᔭᕐᒥᓂᒃ

ᑕᑯᓪᓗᑎᒃ ᐱᙳᐊᕐᕕᖕᒦᑦᑐᓂᒃ.

“ᑕᐃᒪᑭᐊᖅ ᖃᓄᐃᑦᑐᒥᒃ ᒪᑭᒋᐊᖃᑦᑕᖅᑎᑦᑎᖅᑳᕐᓂᐊᖅᐸᑦ?”
ᐅᖃᖅᐳᖅ ᑎᒥ. “ᖃᓄᐃᑦᑐᑐᐃᓐᓇᐅᒐᓗᐊᖅᐸᑦ,

ᖁᕕᐊᓇᕐᓂᐊᖅᑐᖅ!” ᐅᖃᖅᐳᖅ ᔮᓂ. ᐃᓄᒋᐊᑦ ᐃᒃᓯᕚᓕᖅᐳᑦ 
ᐊᕙᓗᓯᒪᓪᓗᑎᒃ. ᐃᖏᕝᕕᒃᓴᖅᓯᐊᖅᐴᒃ.

ᓯᕗᓪᓕᖅᐹᕐᒥ ᐱᙳᐊᓕᕋᒥᒃ ᓂᑭᑦᑖᖅᖢᑎᒃ 
ᒪᑭᑦᑎᒋᐊᖃᑦᑕᖅᑐᑦ. 5-ᒥᒃ ᒪᑭᑦᑎᔪᖅ ᐊᕙᓗᓯᒪᔪᑦ

ᕿᑎᐊᓄᑦ ᐅᓪᓚᒃᓯᑲᐅᖅᑐᖃᑦᑕᖅᑐᑦ.

ᕿᑎᐊᓂ, ᐊᒃᖢᓈᖅᑕᖃᖅᖢᓂ ᕿᓚᒃᓱᖅᓯᒪᔪᒥᒃ. 
ᕿᑎᐊᓄᐊᖅᑐᖅ ᕿᓚᕈᔾᔮᖅᓯᑲᐅᖅᑐᕋᓱᒋᐊᖃᖅᖢᓂ 

ᐅᓄᖅᑐᓂᒃ ᐊᖅᓵᖅᑕᐅᖏᓐᓂᕐᒥᓂ 
5ᒥᒃ ᒪᑭᑦᑎᔪᒧᑦ.

13



14



ᐱᙳᐊᖅᑐᑦ ᐃᓄᒋᐊᓗᐊᕐᓂᑯᒧᑦ 6-ᓂᒃ ᒪᑭᒋᐊᖃᑦᑕᓂᒃ 
ᐊᑐᕆᐊᖃᒻᒪᕆᒃᑐᑦ! ᑎᒥ ᒪᑭᑦᑎᒋᐊᕆᐊᖃᓕᕋᒥ 

ᒪᑭᑦᑎᕗᖅ 2-ᒥᒃ. ᐊᓐᓄᓕᖅᖢᓂ. 
ᔮᓂ ᑭᖑᓪᓕᐅᒐᒥ ᒪᑭᑦᑎᕗᖅ 5-ᒥᒃ!

ᔮᓂ ᐅᓪᓚᒃᓯᕗᖅ ᕿᑎᐊᓄᑦ ᒪᕐᕉᖕᓂᒡᓗ 
ᕿᓚᕈᔾᔮᖅᓯᓪᓗᓂ ᐊᓯᒥᓄᑦ ᐊᒃᖢᓈᖅ ᐱᔭᐅᖏᓐᓂᖓᓂ.

“ᐊᓕᐊᓇᐃᑦᑐᐊᓗᒃ!” ᐅᖃᖅᐳᖅ ᔮᓂ. 
ᑎᒥ ᓂᓪᓕᙱᓚᖅ.

ᑎᒥ ᐅᑕᖅᑭᕗᖅ ᒪᑭᑦᑎᒋᐊᒃᑲᓐᓂᕐᓂᐊᕋᒥᓗ.
ᒪᑭᑦᑎᒋᐊᕆᐊᖃᓕᕋᒥ 2-ᒥᒃ ᒪᑭᑦᑎᒃᑲᓐᓂᖅᖢᓂ!

ᔮᓂ 3-ᒥᒃ ᒪᑭᑦᑎᓪᓗᓂ.

“ᐊᓕᐊᓇᐃᙱᑦᑐᐊᓗᒃ!” ᐅᖃᖅᐳᖅ ᑎᒥ.
“ᓵᓚᒃᓴᐃᓐᓇᕐᓇᙱᑦᑐᖅ,” ᔮᓂ ᐅᖃᖅᐳᖅ. 

ᑎᒥ ᑲᐃᑉᐱᑦᑐᓂᓗ ᐊᓂᖅᓴᐅᒥᕗᖅ.

ᕿᓚᒃᓱᖅᓯᒪᔪᑦ ᕿᓚᕈᔾᔮᖅᑕᐅᔪᐃᓐᓇᐸᓘᓕᖅᑐᑦ.
ᑎᒥ ᐱᖓᔪᖓᓐᓂᒃ ᐆᒃᑐᕋᒥ ᒪᑭᑦᑎᕗᖅ 1-ᒥᒃ!
“ᐊᐃᑦᑕᓪᓛᓗᖔ!” ᐅᖃᖅᖢᓂ ᐃᒥᕐᕕᓕᐊᓕᖅᐳᖅ.

ᐃᓚᐃᔾᔭ ᐃᓐᓇᒃᑯᕕᖕᒥᐅᑕᖅ ᖃᓂᑦᑐᒥ ᐃᒃᓯᕚᖅᑐᖅ. 
“ᖃᓄᐃᓐᓇᕕᑦ ᑎᒥ?” ᐊᐱᕆᕗᖅ ᓇᒡᓕᒍᓱᒃᖢᓂ. 

“ᒪᑭᑦᑎᓇᓱᖕᓂᖅ ᖁᕕᐊᒋᓛᕆᓪᓗᒍ 
ᐊᑕᐅᓯᕐᒥᒡᓘᓐᓃᑦ ᕿᓚᕈᔾᔮᖅᓯᙱᑦᑐᖓ!” ᑎᒥ ᐅᖃᖅᐳᖅ.

“ᓵᓚᒃᓴᕋᓗᐊᕈᕕᑦ ᓵᓚᒃᓴᖏᒃᑲᓗᐊᕈᕕᑦ ᖃᓄᐃᙱᑦᑐᖅ. 
ᑲᑎᑉᐸᒃᑐᒍᑦ ᕿᑲᕐᓇᒥ ᖁᕕᐊᓱᓗᖃᑎᒌᖕᓂᐊᕋᑦᑕ,” 

ᐃᓚᐃᔾᔭ ᐅᖃᖅᐳᖅ.

“ᑕᕝᕗᙵᖃᑦᑕᓕᖅᑐᖓ ᐱᙳᐊᖅᑐᓄᑦ ᐅᑭᐅᓄᑦ 
ᐊᒥᓱᓄᑦ,” ᐃᓚᐃᔾᔭ ᐅᖃᖅᐳᖅ. “ᖃᐅᔨᒪᙱᒻᒪᕆᒃᑐᖓ 

ᖃᔅᓯᐊᖅᑎᖅᖢᖓ ᓵᓚᒃᓴᖅᓯᒪᖕᒪᖔᕐᒪ! 
ᐃᖅᑲᐅᒪᑐᐃᓐᓇᖅᐳᖓ ᐃᓄᐃᑦ 

ᖁᕕᐊᓱᒃᑐᐃᓐᓇᐅᖃᑦᑕᕐᓂᖏᓐᓂᒃ,” ᐅᖃᖅᐳᖅ.

ᑎᒥ ᑲᙳᑦᑎᒐᓚᒃᐳᖅ. ᖃᐅᔨᒪᓪᓗᓂ ᐃᓚᐃᔾᔭ 
ᓱᓕᔪᒥᒃ ᐅᖃᖅᑐᖅ. ᐃᓄᓕᒫᑦ ᖁᕕᐊᓱᒃᑐᐃᓐᓇᐃᑦ, 

ᓵᓚᒃᓴᙱᒃᑲᓗᐊᕋᒥᒃ. ᑎᒥ ᔮᓂᒧᐊᖅᖢᓂ
ᐱᙳᐊᖃᑕᐅᒃᑲᓐᓂᕐᓂᐊᕋᒥ.

31



ᔮᓂᓗ ᑎᒥᓗ ᐅᓐᓄᓕᒫᖅ ᐱᙳᐊᖅᑐᓃᑉᐴᒃ.
ᑎᒦ ᓵᓚᒃᓴᖕᒋ ᒻᒪᕆᒃᐳᖅ, ᑭᓯᐊᓂᓕ  

ᖁᕕᐊᓱᖃᑕᐅᑦᑎᐊᖅᐳᖅ ᐱᖃᑎᒥᖕᓄᑦ !

ᔮᓂᓗ ᑎᒥᓗ ᖁᕕᐊᓱᒃᑑᒃ ᐱᙳᐊᖃᑕᐅᓂᐊᕋᒥᒃ 
ᐱᙳᐊᕐᕕᖕᒥ. ᐱᙳᐊᖃᑕᐅᒋᑦ ᒪᑭᑦᑕᖅᑐᓄᑦ ᒪᑭᒋᐊᖃᑦᑕᓄᑦ 

ᖃᐅᔨᓗᑎᓪᓗ ᐱᙳᐊᖃᑎᒌᖕᓂᖅ ᐱᒻᒪᕆᐅᓂᖓᓂᒃ. 


